
KM tangani tekanan kos sara hidup

SABAH memberi tumpuan kepada keselamatan
makanan, kecekapan logistik dan daya tahan
perniagaan bagi menangani tekanan kos sara
hidup dalam jangka sederhana dan panjang.

Ketua Menteri Datuk Seri Hajiji Noor berkata
sebanyak RM102.86 juta diperuntukkan di
bawah Rancangan Malaysia Ke-13 (RMK13)
untuk projek keselamatan makanan.

Menurutnya peruntukan itu bertujuan
meningkatkan pengeluaran sektor pertanian,
penternakan dan perikanan bagi mengurangkan
kebergantungan kepada import serta mensta-
bilkan bekalan makanan.

“Matlamat utama adalah untuk
meningkatkan tahap sara diri dan memastikan
bekalan makanan kekal stabil serta mencukupi
dalam apa jua keadaan ekonomi,” katanya pa}@
sesi soal jawab Persidangan Dewan Unda@a
Negeri (Dun) pada 27 April.

Beliau berkata lima daerah dikenal” pasti
sebagai lembah pengeluaran maéyan jaitu
Keningau, Tenom, Nabawan, Tongdd dan Tam-
bunan.

Katanya projek seper '&at Penternakan
Bersepadu Keningau o*.;% isiatif penternakan
tenusu di Sook dijangka membantu mengu-

rangkan kebergantungan kepada import daging
dan produk tenusu.

Dalam pada itu penambahbaikan logistik ter-
masuk peluasan Pelabuhan Sepanggar dijangka
meningkatkan kapasiti kargo serta mengu-
rangkan kos pengangkutan.

“Langkah ini akan membantu mengekang
kenaikan harga yang berpunca daripada kos
penghantaran laut yang tinggi,” katanya.

Hajiji berkata Kerajaan Negeri turut beker-
jasama dengan Kerajaan Persekutuan melalui
Majlis Tindakan Sara Hidup Negara (Naccol) serta
kajian oleh Universiti Malaysia Sabah (UMS) bagi
menstabilkan harga melalui reformasi struktur.

Menurutnya usaha memperkukuh perusa-

@éan mikro, kecil dan sederhana (PMKS) akan
diteruskan bagi mengurangkan kebergantungan
kepada import serta meningkatkan daya tahan
ekonomi.

Beliau turut menyatakan sokongan terhadap
langkah Kerajaan Persekutuan dalam menangani
peningkatan kos sara hidup dan kenaikan harga
bahan api global.

“Peningkatan harga minyak dunia serta gang-
guan bekalan tenaga akibat konflik di Asia Barat
boleh memberi kesan rantaian kepada ekonomi

Sabah.

“Situasi ini boleh menyebabkan peningkatan
kos operasi, logistik dan pasaran, seterusnya
menambah tekanan inflasi.

“la akan menjejaskan kuasa beli rakyat,
meningkatkan beban kos sara hidup serta mem-
perlahankan momentum pertumbuhan
ekonomi,” katanya.

Hajiji berkata harga semasa petrol RON95
kekal pada RM1.99 seliter manakala diesel
bersubsidi ditetapkan pada RM2.15 seliter bagi
Sabah, Sarawak dan Labuan.

Beliau menegaskan kepentingan
mengekalkan subsidi diesel di Sabah bagi men-
gawal kos pengangkutan.

“Ini penting untuk mengelakkan kenaikan kos
dipindahkan kepada pengguna serta memastikan
kelangsungan perniagaan tempatan,” katanya.

Menurutnya Kerajaan Persekutuan turut
menubuhkan Pasukan Petugas Pengurusan Krisis
bagi memantau bekalan bahan api dan tenaga
serta merangka langkah mitigasi.

Katanya pasukan itu juga akan memberi
tumpuan kepada kawalan harga dan pen-
guatkuasaan bagi membanteras penyeludupan
serta penyelewengan.

